
VERŻJONI ELETTRONIKA
A.L. 312 tal-2024

ATT DWAR L-AFFARIJIET TAL-KONSUMATUR
(KAP. 378)

Regolamenti tal-2024 li jimplimentaw id-Drittijiet u l-Obbligi 
tal-Passiġġieri tal-Ferroviji

BIS-SAĦĦA tas-setgħat mogħtija bl-artikolu 7 tal-Att dwar l-
Affarijiet tal-Konsumatur, il-Ministru responsabbli għall-affarijiet tal-
konsumatur, wara konsultazzjoni mal-Kunsill għall-Affarijiet tal-
Konsumatur, għamel dawn ir-regolamenti li ġejjin:-

Titolu u għan.1. (1) It-titolu ta’ dawn ir-regolamenti hu r-Regolamenti tal-
2024 li jimplimentaw id-Drittijiet u l-Obbligi tal-Passiġġieri tal-
Ferroviji.

(2) L-għan ta’ dawn ir-regolamenti hu li jimplimentaw ir-
rekwiżiti tar-Regolament (UE) 2021/782 tal-Parlament Ewropew u tal-
Kunsill tad-29 ta’ April 2021 dwar id-drittijiet u l-obbligi tal-
passiġġieri tal-ferroviji (riformulazzjoni).

Tifsir.2. (1) F’dawn ir-regolamenti, kemm-il darba r-rabta tal-
kliem ma tkunx teħtieġ xort’oħra:

Kap. 378. "Att" tfisser l-Att dwar l-Affarijiet tal-Konsumatur;

"Direttur Ġenerali" tfisser id-Direttur Ġenerali (Affarijiet
tal-Konsumatur) kif imfisser fl-Att;

"persuna b’diżabbiltà" għandu jkollha l-istess tifsira mogħti
lilha fir-Regolament (UE) 2021/782;

"persuna b’mobbiltà mnaqqsa" għandu jkollha l-istess
tifsira mogħti lilha fir-Regolament (UE) 2021/782;

"Regolament (UE) 2021/782" tfisser ir-Regolament (UE)
2021/782 tal-Parlament Ewropew u tal-Kunsill tad-29 ta’ April
2021 dwar id-drittijiet u l-obbligi tal-passiġġieri tal-ferroviji
(riformulazzjoni); u

Kap. 510.

"Uffiċċju għall-Affarijiet tal-Konsumatur" tfisser l-Uffiċċju
għall-Affarijiet tal-Konsumatur kif imwaqqaf taħt l-artikolu
16(1) tal-Att dwar l-Awtorità ta’ Malta għall-Kompetizzjoni u
għall-Affarijiet tal-Konsumatur. 

(2) B’mod esklussiv għall-finijiet ta’ dawn ir-regolamenti,
"passiġġieri", "persuna b’diżabbiltà" u "persuna b’mobbiltà mnaqqsa"
għandhom ikunu klassifikati bħala "konsumaturi" skont il-paragrafu
(iii) tat-tifsira "konsumatur" fl-artikolu 2 tal-Att.

(3) Il-kliem u l-espressjonijiet li m’humiex imfissra f’dawn ir-
regolamenti għandu jkollhom l-istess tifsira mogħtija lilhom fir-
Regolament (UE) 2021/782: 

Iżda kemm-il darba r-rabta tal-kliem ma tkunx teħtieġ
xort’oħra, il-kliem u l-espressjonijiet użati f’dawn ir-regolamenti, li
m’humiex imfissra fir-Regolament (UE) 2021/782 u li m’humiex
hawnhekk imfissra, għandu jkollhom l-istess tifsira mogħtija lilhom fl-
Att. 

Korp nazzjonali 
tal-infurzar. 
identifikat.

3. L-Uffiċċju għall-Affarijiet tal-Konsumatur qiegħed jiġi
hawnhekk identifikat bħala l-korp nazzjonali tal-infurzar għall-fini tar-
Regolament (UE) 2021/782. 

Il-funzjonijiet u 
s-setgħat tad-
Direttur 
Ġenerali. 

4. Għall-fini tat-twettiq tal-funzjonijiet tiegħu skont dawn ir-
regolamenti, id-Direttur Ġenerali għandu jkollu l-istess funzjonijiet u
setgħat kif preskritt skont l-Att.

Penali u 
proċedimenti. 

5. (1) Għall-fini tal-Artikolu 35 tar-Regolament (UE) 2021/
782, il-penali fir-rigward ta’ kwalunkwe ksur tar-Regolament (UE)
2021/782 jew ta’ dawn ir-regolamenti għandhom ikunu dawk il-penali
stabbiliti fit-Taqsima XIIA tal-Att.  

(2) It-Taqsima IIA tal-Att għandha tapplika għall-proċedimenti
fir-rigward ta’ kwalunkwe ksur tar-Regolament (UE) 2021/782 jew ta’
dawn ir-regolamenti.

